
GSDP SKOOLVERENIGING: LIDMAATSKAP

Geagte Meneer / Mevrou / Mejuffrou,

Ons neem die vrymoedigheid om hierdie brief aan u te rig. 

U is heel moontlik goed bekend met die Gereformeerde Skool Dirk Postma (GSDP) – 'n skool in die
Moot wat vir meer as 35 jaar poog om verbondskinders op te voed en te vorm volgens die Woord
van die Here – in lyn met die gereformeerde leer. 

Ons streef daarna om uitnemende akademiese onderrig te bied, terwyl ons kinders ook
gebalanseerd toerus met die nodige sport- en kultuurvaardighede.

Om dit egter bekostigbaar te bly aanbied binne die huidige ekonomiese uitdagings van ons tyd
word elke jaar moeiliker.

Die drastiese subsidie-vermindering deur die Departement van Onderwys vir onafhanklike skole
oor die afgelope drie jaar (R2,8 m. in 2023, R1,1 m. in 2024 en slegs ‘n geskatte R570 k. vir 2025) het
‘n enorme impak op ons skool se finansiële welstand. 

As een van verskillende maniere om die jaarlikse skoolgelde so laag as moontlik te hou en die
skool finansieel volhoubaar te maak, doen ons 'n beroep op die gereformeerde gemeenskap in
Pretoria om asseblief ‘Lidmaatskap’ of ‘Vriendskap’ van GSDP te oorweeg.

Ons rig hierdie spesiale uitnodiging aan verskillende groepe:

Jong volwassenes (Alumni) wat vroeër leerders aan GSDP was. Julle is nou werkende jongmense
wat die wonderlike voorreg van bekostigbare gereformeerde onderwys gesmaak het en wat nou
die beroepswêreld betree het. Deur middel van ‘n klein maandelikse bedrag kan jy help om die
voortbestaan van soortgelyke onderwys te verseker.

Jong getroude paartjies in ons gemeenskap met klein kinders wat eersdaags skool / kleuterskool
toe moet gaan. Deur nou 'n klein maandelikse bydrae te maak en so deel te word van ‘n groter
GSDP vereniging, kan julle toekomstige skoolgelde vir julle kinders meer bekostigbaar maak
wanneer hulle eendag GSDP sal bywoon. 

Ouer mense / egpare wie se kinders op 'n stadium by GSDP was en wat dalk nou (of in die
toekoms) kleinkinders op GSDP het of sal hê. U waardevolle bydrae sal verseker dat ons kan
voortgaan om ons jong generasie in die vrese van die Here te kan opvoed en so ons doopbelofte
gestand na te kom.

Enige ander skenker wat bereid is om ons finansieel te help in ons missie om die kinders aan ons
toevertrou, deur middel van kwaliteit bekostigbare gereformeerde onderwys, volkome toe te rus
vir elke goeie werk (1 Tim 3:16 en 17).

Enige skenker wat in die buiteland woonagtig is en wat op ‘n stadium by GSDP was, of wie se
familie tans in GSDP is en wil help om hierdie die skoolgelde vir hierdie familielid se kinders meer
bekostigbaar te maak.

1



'n Lid is 'n persoon (of ouerpaar) wat kinders by GSDP het en ‘n belydende lidmaat is van die
Gereformeerde - of Vrye Gereformeerde Kerke in Suid-Afrika en hul maandelikse skoolgeld sluit
lidmaatskap en stemreg in. 

'n Persoon kan ook lid wees indien hy/sy nie meer kinders by GSDP het nie, maar steeds ‘n
minimum maandelikse finansiële bydrae maak en lidmaat is van een van die bogenoemde
kerkverbande.

'n Vriend is 'n persoon (of ouerpaar) wat kinders by GSDP het, maar nie lidmaat is van een van die
genoemde kerkverbande nie, of enige persoon wat maandeliks of jaarliks 'n bedrag geld aan GSDP
skenk. Vriende word gereeld op hoogte gehou van skoolsake, is welkom om vergaderings by te
woon, en kan insette lewer, maar het ongelukkig geen stemreg nie en kan nie op die bestuur dien
nie.

Ons doen dus 'n dringende beroep op u om asseblief as Lid of Vriend van die skoolvereniging aan
te sluit. U betrokkenheid is van onskatbare waarde om die toekoms van ons skool en die
opvoeding van ons kinders te verseker.

By voorbaat dank,

Vriendelike groete

____________________
Mnr Gerrit van Dyk
GSDP-BESTUUR: FINANSIES

Geagte GSDP-Bestuur 

GSDP SKOOLVERENIGING - LIDMAATSKAP 

Naam en van: ________________________________________________________ 

Adres: ________________________________________________________________

________________________________________________________________________

Gemeente: ___________________________________________________________ 

Selfoonnommer: ____________________________________________________

E-posadres: __________________________________________________________

Ek wil graag as volg by die GSDP Skoolvereniging betrokke wees: 

As LID en onderneem om die volgende bedrag per maand aan GSDP oor te dra.

R200.00  R400.00  R600.00  R___________(Minimum)    (Eie Bedrag)  

As VRIEND en onderneem om R ____________________ per maand / jaar aan GSDP oor
te dra. 

As SKENKER en onderneem om R ____________________ per maand / jaar aan GSDP
oor te dra. 

Doel van skenking: _______________________________________________

